آذربایجان میللتینه موراجیعت 3                                                                                      
بایراقلاری بایراق ائده ن اوستونده کی قاندیر                                  
توپراق اگر اوستونده اولـن وارسا وطندیــــر                                   
                                                                                  
                                                                                   قهرمان  ایگیت و غئیرتلی آذربایجان میللتی! 

                                                                                               
سنون سوفره وین آرتیغینی ییه ن دوشمنلرین 84 ایلدن به ری توهین و اهانت لردن اوتانماییب، هرگون بو اهانت و توهینلرین سایی ارتماقدادیر.                                                                                                                                              
موزدور فارس و لور دیللی عسگرلین ، نیظامی قووه لرین بیزیم  آذربایجانیمیزین مقدس توپراقلارینا ایاق باسمالاری  تکجه آذربایجان میللتینه یوخ، اونون تورک دیلینده دانیشان عسگرلرینه، مین باشی سینا، ژئنرالینا، پولیسینه، صداقتلی پاسدار و بسیجی سینه ده توهین و اهانت ساییلماقدادیر. غئیرتی ـ شرفی اولان آذربایجانلی بونا  نئجه تحمل ائده بیله رکی ، اونون سوفره سی نین آرتیغینی ییه ن یادلارین ـ اوزگه لرین امنیت ، اوردو ـ نیظامی و مخصوص قووه لری گلیب اونون شهرلرینده آت اویناتسینلار. میللتیمیزین اوستونه ال قالدیرسینلار، باجی ـ قارداشلاریمیزی توتوب، گوله له ییب، شهید ائتسینلر.                                                                                                                                    

  بوگون هر بیر غئیرتلی اولان آذربایجانلی ، دامارلاریندا آذربایجانلی لیق و تورکلوک قانی داشییان هرکس، ایسته ر اوردودا اولسون، ایسته ر امنییت تشکیلاتی لاریندا اولسون ، ایسته ر بسیجیلرین ایچینده اولسون، تاریخین امتحان قارشی سیندادیر.  بلی بوگون امتحان گونودور. بو تاریخی امتحاندان آلنی آچیق چیخمامیز گره کیر.  بیز آند ایچه لی ییک کی، دوشمنلرین یانیندا یوخ، اوز میللتیمیزین یانیندا یئر آلاق.  یاد ـ ایشغالچی فارس شوونیزمینه  قارشی قهرمان میللتیمیزله  بیرلیکده دویوشمه لی ییک. آذربایجانیمیزی فارسیستان، لورستان، افغانیستان ولوبناندان گتیریله ن  قووه لرین  قارشی سندا مودافعه ائدیب ، آذربایجانیمیزی اونلارین قبریستانینا چئویره ک. اونلار اوزگه دیرلر. بیزیم ائویمیزه گیرمیشلر. ناموسوموزا ال آتمیشلار. اونلارین هئچ بیری ساغلام آذربایجانی ترک ائتمه مه لیدیر. میللتیمیزله بیرلیکده اودوسو ، بسیجیسی، پاسداری ، پولیسی ،و  امنیت قووه لری بو ائویمیزه سوخولان یادلارین حئسابینا یئتیشمه لیدیر. تاریخ بویو بیز یادلارا بو ایجازه نی وئرمه میشیک کی، ائویمیز آذربایجانا سوخولسونلار. اونلارین بورونلارینی ازمیشیک. بوگونده ائومیزه گیره نلرین بورونلارینی ازمه میز لازیمدیر. بو آچیق اهانته بویون ایمک میللتیمیزه ، تاریخیمیزه اهانتدیر. بابکیمیزه اهانتدیر. او یادلارین قارشی سیندا سارالا ـ سارالا اولمکدنسه قیزارا ، قیزازا اولمه یی ترجیح وئرمیشدیر. بیزده اونون ائولادلاری ییق. اونون یولونو گئتمه لی ییک. سون بیر دوشمنی یوخ ائتمه یه نه قده ر ، وطنی آزاد ائتمه یه نه قده ر،  یئره اوتورمامالی ییق.                                                                                
















دوشمنه باش ایمه مه لی ییک. یوخاریدا ثئید ائدیلدییی کیمی بو امتحاندیر. بو امتحاندان باشاریلی چیخماق اوچون یئره اوتورمامالی ییق.  شهیدلریمیزین قانی یئرده قالمامالیدیر.                                                                                                                                                                                                                                                               بیزیم میللتیمیز مدنی بیر میللت دیر. بوگونه  قده ر  بیز دوشمنلریمیزله مدنی شکیلده حرکت ائتمک ایسته دیک. آمما اونلار عملده بونو گوستردیلرکی مدنییت ین م نین  بئله ایی آلماییبلار. هنوز اورتا چاغلارا عایید جهل ـ جهالت ایچینده چابالاییرلار. بئله اولدوقدا اونلارلا  اونلارین آنلییاجاغی دیلده دانیشمالی ییق. بیز بوگونه قده ر بیر نفرین بورنون بئله قانامیسینا راضی دئییل ایدیک. آمما اونلار بیزیم ناموسوموز اولان آنا وطنیمیزه سوخولوب قیریب ـ دویمه یه ، توتوب شیکنجه ائدیب، اولدورمه یه  قالخیبلارسا، اونلارلا هامان شکیلده رفتار ائتمه لی ییک. اونلارین گوزلری کور اوره کلری داشدیر. اونلار اخلاق ـ معنوییاتدان خبرسیزدیرلر.دین سیزدیرلر. قرآن دئمیشکن مونافیثدیرلر. یعنی آللاهین دوشمنیدیرلر.                                                                  

بیز واحید مستقیل آذربایجان جبهه سی اولاراق بوگون دوغما وطن اوغرونداکی  شهیدلریمیزین قارشی سیندا باش اییریک. اونلارین عائله لرینه صبیر دیله ییریک. قول شرف وئریریک کی ، اونلارین قانی یئرده قالمییاجاقدیر.اونلارین آمال و آرزولاری اولان گونئی آذربایجانین مستقیللی یینی الده ائدیب، مستقیل دولتینی قوراجاییق. یئره اوتورمایاجاییق.  بو اولوم قالیم ساواشی دیر.بیز شهیدلریمیزین قارشی سیندا، گله جک نسللرین ثارشی سیندا، باشی آشاغی یاشاماق ایسته میریک . گله جک بیزیمدیر.                                                                                                                                                          

                                                                     

یاشاسین قهرمان غرورلو آذربایجان میللتی!                           محو اولسون شوونیست مستملکه چی تهران رئژیمی!                                                                                        





       
یاشاسین آذربایجان                                                                             

واحید مستقیل آذربایجان جبهه سی    تبریز30 .5. 2006

